
TÍÐINDI

í 2017 eftir metingunum, 
sum gjørdar eru, men tær 
inntøkur, sum landskassin 
fær av uppboðssøluni skal 
leggjast aftur teimum 300 
milljónunum.

Trupult
Vinnan sær fleiri trupulleik­
ar í skipanini. Fyri tað fyrsta 
skal ein serligur tilfeingis­
roknskapur gerast. 

Eitt annað er, at tølini, 
sum fara at verða brúkt, eru 
um tvey ára gomul, so nógv 
kann vera broytt, tá ið enda­
liga rokningin kemur.

Eitt annað sum vinnan 
finst at, er at gjaldið av eyka 
vinninginum er ov stórt. 
Hetta tí at fleiri aðrar forð­
ingar longu eru lagdar inn. 
Vinnan nevnir, at tað, at alt 
skal um føroyskan bryggju­
kant er ein forðing – at alt 
skal takast til lands, sjálvt 
um tað ikki loysir seg, er ein 
onnur forðing og so fram­
vegis.

Tí heldur vinnan at gjald­
ið eigur at vera lægri enn 70 
prosent.

Føroya Reiðarafelag sigur 
millum annað í einum hoyr­
ingsskrivi, at tá ið fleiri um­
sitingarligar og subjektivar 
metingar eru grundarlagið 
undir hesi skipan við veiðu­
gjaldið, átti at borið til at 
gjørt ein einfaldari og meira 
gjøgnumskygda skipan.

Reiðarafelagið hevur 
áður rmælt til eina skipan 
við tilfeingisgjaldi, har skip 
rinda eitt gjald í prosentum, 
sum er tengt at søluprísinum, 
heldur enn at krevja gjaldið 
inn við uppboðssølu. 

“Víst verður framvegis til 
hesa skipan og felagið ynskir 
framhaldandi at koma í tví­

røðu við landsstýrið um 
hendan spurning”, skrivar 
Føroya Reiðarafelag.

Har eru sjálvandi nógv 
onnur viðurskifti í lógarupp­
skotinum, sum semja ikki er 
um, men tað verður nú alt 

viðgjørt í vinnunevndini, tá 
ið hon eisinif er at hava inn­
kallingar.

Su nevnt, so verður málið 
fyri á fundi í vinnunevndini, 
tá ið nevndin aftur hevur 
fund 7. februar.

Bjørt Samuelsen, Tjóðveldi, er forkvinna í vinnunevndini. Hon hevur 
biðið um eitt sindur longri freist tila t geraz álit í málinum

Annfinn Olsen er formaður í Reiðarafelagnum. Felagið hevur víst á, 
at skipanin eigur at vera meira einføld og gjøgnumskygd

At gjalda fyri rættindini at sleppa at fiska verður ein nýggjur gerandisdagur hjá stórum pørtum í fiskivinnuni


